
ਮਾਤਾ-ਪਿਤਾ ਅਤੇ ਦੇਖਭਾਲ ਕਰਨ ਵਾਲਿਆਂ ਲਈ ਜਾਣਕਾਰੀ
ਬਹੁਤ ਸਾਰੇ ਨੌਜਵਾਨਾਂ ਲਈ ਪੇਸ਼ੇ ਦੀ ਚੋਣ ਕਰਨ ਲਈ ਬਹੁਤ ਸਾਰੀਆਂ ਵਿਚਾਰਾਂ ਅਤੇ ਖੋਜ ਭਾਲ ਦੀ ਲੋੜ ਹੁੰਦੀ ਹੈ। 
ਖੋਜ ਦਰਸਾਉਂਦੀ ਹੈ ਕਿ ਬੱਚੇ ਛੋਟੀ ਉਮਰ ਤੋਂ ਹੀ ਪੇਸ਼ੇ ਬਾਰੇ ਵਿਚਾਰ ਬਣਾਉਣਾ ਸ਼ੁਰੂ ਕਰ ਦਿੰਦੇ ਹਨ, ਅਤੇ ਕੁਝ ਕਿੱਤਿਆਂ ਬਾਰੇ ਲਿੰਗ ਆਧਾਰਿਤ ਰੂੜ੍ਹੀਵਾਦੀ ਧਾਰਨਾਵਾਂ ਛੇ ਸਾਲ ਦੀ ਉਮਰ ਤੋਂ ਵੀ ਉੱਭਰ ਸਕਦੀਆਂ ਹਨ। ਇਹ ਬਾਲਗਾਂ ਲਈ ਖੁੱਲ੍ਹੀ ਸੋਚ ਨੂੰ ਉਤਸ਼ਾਹਿਤ ਕਰਨ ਦਾ ਅਤੇ ਬੱਚਿਆਂ ਨੂੰ ਇਹ ਦੇਖਣ ਵਿੱਚ ਮਦਦ ਕਰਨ ਦਾ ਇੱਕ ਮਹੱਤਵਪੂਰਨ ਮੌਕਾ ਦਿੰਦਾ ਹੈ ਕਿ ਸਾਰੇ ਕਿੱਤਿਆਂ ਦੇ ਰਸਤੇ ਸਾਰਿਆਂ ਲਈ ਖੁੱਲ੍ਹੇ ਹਨ ਅਤੇ ਦਿਲਚਸਪ ਵਿਕਲਪ ਮੌਜੂਦ ਹਨ।
ਬਹੁਤ ਸਾਰੇ ਨੌਜਵਾਨ, ਪੇਸ਼ੇਵਰਾਂ ਅਤੇ ਹੁਨਰਮੰਦ ਕਾਰੀਗਰਾਂ ਦੀ ਇੱਕ ਵਿਸ਼ਾਲ ਸ਼੍ਰੇਣੀ ਨਾਲ ਜੁੜਨ ਦੇ ਮੌਕਿਆਂ ਤੋਂ ਲਾਭ ਉਠਾਉਂਦੇ ਹਨ। ਕੰਮ ਦੀ ਦੁਨੀਆ ਦੀਆਂ ਵਿਭਿੰਨ ਆਦਰਸ਼ ਹਸਤੀਆਂ ਨੂੰ ਮਿਲਣ ਨਾਲ ਉਨ੍ਹਾਂ ਦੇ ਦ੍ਰਿਸ਼ਟੀਕੋਣ ਦਾ ਫੈਲਾਅ ਹੋ ਸਕਦਾ ਹੈ, ਰੂੜ੍ਹੀਵਾਦੀ ਧਾਰਨਾਵਾਂ ਨੂੰ ਚੁਣੌਤੀ ਮਿਲ ਸਕਦੀ ਹੈ, ਅਤੇ ਉਨ੍ਹਾਂ ਨੂੰ ਉਨ੍ਹਾਂ ਬਹੁਤ ਸਾਰੇ ਵੱਖ-ਵੱਖ ਭਵਿੱਖਾਂ ਦੀ ਕਲਪਨਾ ਕਰਨ ਵਿੱਚ ਮਦਦ ਮਿਲ ਸਕਦੀ ਹੈ ਜੋ ਉਹ ਅੱਗੇ ਜਾ ਕੇ ਚੁਣ ਸਕਦੇ ਹਨ।
ਮਾਪੇ, ਦੇਖਭਾਲ ਕਰਨ ਵਾਲੇ ਅਤੇ ਅਧਿਆਪਕ ਨੌਜਵਾਨਾਂ ਦੇ ਕਿੱਤੇ ਸੰਬੰਧੀ ਸੁਪਨਿਆਂ ਨੂੰ ਆਕਾਰ ਦੇਣ ਵਿੱਚ ਮਹੱਤਵਪੂਰਨ ਭੂਮਿਕਾ ਨਿਭਾਉਂਦੇ ਹਨ। ਸੈਕੰਡਰੀ ਸਕੂਲ ਤੋਂ ਪਹਿਲਾਂ ਕਿੱਤੇ ਬਾਰੇ ਗੱਲਬਾਤ ਸ਼ੁਰੂ ਕਰਨ ਨਾਲ ਬੱਚਿਆਂ ਨੂੰ ਆਪਣੀਆਂ ਰੁਚੀਆਂ ਦੀ ਸ਼ੁਰੂਆਤ ਵਿੱਚ ਹੀ ਪੜਚੋਲ ਕਰਨ ਅਤੇ ਉਨ੍ਹਾਂ ਲਈ ਉਪਲਬਧ ਬਹੁਤ ਸਾਰੇ ਮੌਕਿਆਂ ਲਈ ਸਕਾਰਾਤਮਕ ਭਾਵਨਾ ਪੈਦਾ ਕਰਨ ਵਿੱਚ ਮਦਦ ਮਿਲ ਸਕਦੀ ਹੈ।
ਅਸੀਂ ਪੇਸ਼ੇ ਬਾਰੇ ਗੱਲਬਾਤ ਕਿਵੇਂ ਕਰ ਸਕਦੇ ਹਾਂ?
· ਕਿੱਤੇ ਬਾਰੇ ਗੱਲਬਾਤ ਕਰਨ ਲਈ ਸਮਾਂ ਕੱਢੋ (ਤੁਹਾਡਾ ਪੇਸ਼ਾ ਵੈੱਬਸਾਈਟ 'ਤੇ ਉਪਲਬਧ ਗੱਲਬਾਤ ਕਾਰਡ ਸ਼ੁਰੂਆਤ ਕਰਨ ਲਈ ਇੱਕ ਵਧੀਆ ਜਗ੍ਹਾ ਹਨ)
· ਉੱਚੇ ਸੁਪਨਿਆਂ ਦਾ ਸਮਰਥਨ ਕਰੋ ਅਤੇ ਧਿਆਨ ਰੱਖੋ ਕਿ ਤੁਸੀਂ ਉਨ੍ਹਾਂ ਦੇ ਸੁਪਨਿਆਂ ਦਾ 'ਕਤਲ ਨਾ ਕਰੋ'
· ਸਿਖਲਾਈ ਨੂੰ ਪੇਸ਼ੇ ਦੇ ਮਾਰਗਾਂ ਅਤੇ ਮੌਕਿਆਂ ਨਾਲ ਜੋੜੋ
· ਬੱਚਿਆਂ ਦਾ ਧਿਆਨ ਭਿੰਨ-ਭਿੰਨ ਪੇਸ਼ਿਆਂ ਲਈ ਖੁੱਲ੍ਹਦੇ ਮੌਜੂਦ ਰਸਤਿਆਂ ਬਾਰੇ ਜਾਣਕਾਰੀ ਵੱਲ ਦਿਵਾਉ, ਜਿਸ ਵਿੱਚ ਮੇਰਾ ਭਵਿੱਖ ਵੈੱਬਸਾਈਟ ਸ਼ਾਮਲ ਹੈ।









	ਪੇਸ਼ੇ ਸੰਬੰਧੀ ਗੱਲਬਾਤ ਛੇੜਨ ਲਈ ਇਨ੍ਹਾਂ ਗੱਲਾਂ ਦੀ ਵਰਤੋਂ ਕਰਕੇ ਦੇਖੋ

	ਤੁਸੀਂ ਕਿਹੜੀ ਅਜਿਹੀ ਪ੍ਰਾਪਤੀ ਹਾਸਲ ਕੀਤੀ ਹੈ ਜਿਸ 'ਤੇ ਤੁਹਾਨੂੰ ਮਾਣ ਹੈ?
	ਤੁਹਾਡੀਆਂ ਕਿਹੜੀਆਂ ਉਪਲਬਧੀਆਂ ਨੇ ਤੁਹਾਨੂੰ ਸਭ ਤੋਂ ਵੱਧ ਸੰਤੁਸ਼ਟੀ ਦਿੱਤੀ ਹੈ?
	ਤੁਸੀਂ ਪੰਜ ਸਾਲਾਂ ਵਿੱਚ ਆਪਣੇ ਆਪ ਨੂੰ ਕੀ ਕਰਦੇ ਹੋਏ ਦੇਖਦੇ ਹੋ?
	ਕੀ ਤੁਸੀਂ ਕੋਈ ਐਸੀ ਨੌਕਰੀ ਦੇਖੀ ਜਾਂ ਉਸ ਬਾਰੇ ਸੁਣਿਆ ਹੈ ਜਿਸ ਵਿੱਚ ਤੁਹਾਨੂੰ ਦਿਲਚਸਪੀ ਹੋਵੇ?
ਤੁਹਾਨੂੰ ਉਸ ਬਾਰੇ ਕੀ ਆਕਰਸ਼ਕ ਲਗਦਾ ਹੈ?

	ਤੁਸੀਂ ਆਪਣੀ ਨੌਕਰੀ, ਸਵੈ-ਸੇਵਾ ਜਾਂ ਕੰਮ ਦੇ ਤਜਰਬੇ ਤੋਂ ਕਿਹੜੇ ਹੁਨਰ ਸਿੱਖੇ ਹਨ?
	ਜੇ ਤੁਹਾਡੀ ਸੁਪਨਿਆਂ ਵਾਲੀ ਨੌਕਰੀ ਘਰ ਤੋਂ ਦੂਰ ਹੋਵੇ ਤਾਂ ਤੁਸੀਂ ਕੀ ਕਰੋਗੇ?
	ਜੇ ਤੁਹਾਨੂੰ ਕੁਝ ਵੀ ਸਿੱਖਣ ਦਾ ਮੌਕਾ ਮਿਲੇ ਤਾਂ ਉਹ ਕੀ ਹੋਵੇਗਾ?
	ਤੁਸੀਂ ਦੁਨੀਆ ਜਾਂ ਸਮਾਜ ਦੀ ਕਿਹੜੀ ਸਮੱਸਿਆ ਦਾ ਹੱਲ ਕਰਨਾ ਚਾਹੁੰਦੇ ਹੈ?

